
ἰωνικὴ διποδία

Arist. Qvint. de mus. I 28 (p. 51. 7 sqq. Winnington-Ingram) γίνεται δὲ 
κατ᾿ ἀντιπάθειαν μέτρα δύο· ὧν τὸ μὲν ἐπιωνικὸν καλεῖται, ὅτε διποδίας ἰαμβι-
κῆς προκειμένης ἰωνικὴν ἐπιφέρεσθαι συμβαίνει, ἥτις οἰκειότητα πρὸς τροχαι-
κόν, ὡς ἐπεδείξαμεν, ἔχουσα δεόντως ἂν ἀντιπάσχειν τῇ ἰαμβικῇ λέγοιτο, τὸ δὲ 
ἐπιχοριαμβικὸν, ὅτε τροχαικῆς προκειμένης διποδίας ἐπιφέρεται χοριαμβική, 
οἰκειότητα πρὸς τὴν ἐναντίαν τοῦ τροχαικοῦ τὴν ἰαμβικήν, ὡς προειρήκαμεν, 
ἔχουσα. ἐπιφέρεται δ᾿ αὐτῇ πολλάκις καὶ ἰωνική, ἣ συμπέπονθε τῇ τροχαικῇ.

Choerob. 245. 4 sqq. ἡ δὲ τροχαικὴ διποδία ὅταν προτάττηται τῆς ἰωνικῆς 
διποδίας (scil. ἐν τῷ ἰωνικῷ ἀπ᾿ ἐλάσσονος μέτρῳ), εὑρίσκεται αὕτη ἡ τροχαι-
κὴ διποδία ἑπτάσημος. (καὶ ἑξάσημος γάρ ἐστιν, ἐὰν ἔχῃ αὐτοὺς τοὺς δύο τρο-
χαίους καθαρούς· ἕκαστος γὰρ τροχαῖος ἐκ μακρᾶς καὶ βραχείας συγκείμενος 
τρίσημός ἐστιν).

Anon. Harl. 24. 15 sqq. τὸ ἀπὸ μείζονος ἰωνικὸν συντίθεται μὲν καθαρόν, 
συντίθεται δὲ καὶ πρὸς τὰς τροχαικὰς ἐπίμικτον. ὅτε μέντοι ἀκατάληκτόν ἐστι, 
καθόλου σπανίως εἰς τὴν ἰωνικὴν (scil. διποδίαν) περαιοῦται διὰ τὸ ἀπρεπῆ 
εἶναι τὴν ἰωνικὴν ἐπὶ τέλους οὖσαν ... 25. 9 sqq. τὸ ἀπ᾿ ἐλάσσονος ἰωνικὸν 
συντίθεται μὲν καθαρόν, συντίθεται δὲ καὶ ἐπίμικτον πρὸς τὰς τροχαικὰς δι-
ποδίας οὕτως, ὥστε τὴν πρὸ τῆς τροχαικῆς ἀεὶ γίνεσθαι πεντάσημον, τουτέστι 
τρίτην παιωνικήν, καὶ τὴν τροχαικήν, ὁπόταν προτάττοιτο τῆς ἰωνικῆς, γίνε-
σθαι ἑπτάσημον τροχαικήν, τὸν καλούμενον δεύτερον ἐπίτριτον.

Schol. A in Hephaest. 146. 19 sqq. ἰωνικῷ (scil. ἀπὸ μείζονος) γὰρ ὄντι ἡ 
πρώτη βραχεῖα παρελήφθη, ἡ ῾πο᾿ (cf. Hephaest. 36. 22). ἔχει δὲ ἰωνικὴν διπο-
δίαν, εἶτα τροχαικήν.				                                     [P.S.]


